
NIVVERIFIKAW IL-BARKA TAL-MILIED

“Ibierkek il-Mulej u jharsek! Jitfa’ d-dija ta’ wi¢cu fuqek il-Mulej, u jurik il-hniena! Ihares
lejk b’harsa ta’ mhabba 1-Mulej, u jaghtik is-sliem” (Num 6:24-26).

M’hemmx kliem isbah minn dan biex tixtieq il-gid lil persuna! Dan il-kliem il-Knisja taghzlu
biex ikun l-ewwel direct speech ta’ Alla, l-ewwel Kelma ta’ Alla lill-popluy, lilna, fl-Ewwel
tas-Sena.

[I-Lhud meta kienu jaghmlu din il-barka, li kienet barka tassew specjali, kien hemm rit shih
marbut maghha. Anki I-mod ta’ kif ipoggu l-idejn is-sacerdoti, li huma biss kienu jistghu
jaghmluha din il-barka, Aron u wliedu. “Ghid lil Aron”, Alla jghid lil Mose, “ghid lil Aron u
lil uliedu” (Num 6:23). Aron huwa l-kap tat-tribu tas-sacerdoti. Anki 1-pozizzjoni tal-idejn,
kif kienu jpoggu jdejhom biex ibierku l-poplu, kellha sinifikat. II-mod ta’ kif kienet
titgieghed 1-id, il-mod ta’ kif ibieghdu s-swaba’ minn xulxin biex ibierku, kien juri l-ittra Shin
() tal-alfabett Lhudi, 1-ewwel ittra tal-kelma ‘Xaddaj’, il-Mulej: ‘il-Mulej jigi fugek’. U
mhux biss... Jekk smajtu sew il-Qari, Alla lil Mosé jghidlu li 1-barka hekk ghandha tkun u
mhux mod iehor, hekk iridu jbierku u mhux mod iehor. Tant fehmuha din is-sac¢erdoti Lhud
illi kienu jaghmlu din il-barka bl-Ebrajk. Ahna nafu li fi zmien Gesu kienu jitkellmu bl-
Aramajk, li kien speci ta’ djalett tal-Lhudi. Imma l-barka, bl-Aramajk, bil-lingwa ta’ Gesll ma
kinitx tghodd, allura kienu jaghmluha bl-Ebrajk, tant kienet barka importanti li tixtieq il-gid
lill-poplu.

Imma jekk il-kelma barka tfisser xewqa ta’ hajja, kemm hi barka ikbar Marija! Fil-bidu tal-
Genesi: “U berikhom Alla u galilhom: ‘Nisslu u oktru, u mlew l-art’” (1:28). Mela 1-barka, 1-
ewwel u gabel kollox, tfisser hajja u dak kollu li ggib maghha: il-pozittiv, is-sabih. Kemm
iktar Marija hija barka! Ghax hi kienet dik li permezz taghha Alla tana I-hajja, l-ikbar gid, 1-
oghla gid, lil Gest. Imma Gesu tant ihallina fil-libertd, tant ma jimponix lilu nnifsu, tant
huwa proposta li tirrispetta l-identita u d-dinjita tal-persuna, illi jekk ahna ma nilgghuhx, ma
nifthux qalbna, idejna, mohhna biex nilgghu dan id-don, nistghu nirriskjaw li ma ngawduhx u
ma naghmlu qatt esperjenza vera tieghu.

[I-Vangelu li smajna (Lq 2:16-21) jurina kif dawn ir-raghajja sempli¢i, fl-umilta taghhom
lagghu lil Gest. U hija esperjenza li jien u int irridu naghmlu dan il-Milied, inkella jkun gie
ghalxejn. Illum I-Ewwel tas-Sena, xi nbidel mill-bierah ghal-lum? X’ser jinbidel mil-lum
ghal ghada? Xejn. Id-data minn 20 naghmlu 21.

Kif tista’ tinbidel xi haga? Kif tista’ tkun sena gdida? Kif ikun jum gdid illum? Jekk ninbidel
jien, jekk tinbidel int. Il-bgija ghalxejn nittamaw u nisperaw li tinbidel id-dinja ta’ madwarna.
Ghalxejn nittamaw u nisperaw li d-destin tal-2021 ikun ahjar minn tal-2020. Kompensazzjoni
fil-fantasija, isejhulha 1-psikologi, u hija riskju li ahna nistghu ngarrbu, dak li nimmaginaw u
noholmu r-realta. Din inhabbtu wi¢¢na maghha kuljum. Il-bidla tista’ ssehh tassew meta jien
inbiddel galbi, meta jien niftah u ncarrat ftit iehor qalbi biex nilga’ lil Gest. Dakinhar
verament nista’ nghid li jkun 1-Ewwel tas-Sena, li ‘llum beda jum gdid’.



II-Vangelu jurina kif ir-raghajja, wara li semghu l-ahbar tal-anglu, jghidu lil xulxin: “Ejjew
immorru Betlehem ha naraw jekk dak li qalulna hux minnu jew le” (v. 15). Dawn il-granet
smajna l-grajja tat-twelid ta’ Gesll. San Luga jagsamha fi tliet partijiet ¢ari daqgs il-kristall.
Kieku jkollna nagraw Luqa 2:1-20, insibu tliet paragrafi distinti sew minn xulxin.

L-ewwel paragrafu: il-grajja, x’gara... Cesari Awgustu, ¢ensiment, Guzeppi u Marija jmorru
Betlehem jinkitbu, ma jsibux fejn joqoghdu, waslilha z-zmien, tiled lil Gest f’maxtura.

It-tieni paragrafu: it-thabbira tal-grajja. Ghall-grajja ma kien hemm hadd hlief Guzeppi u
Marija. It-tieni paragrafu jaghti t-thabbira tal-grajja: l-anglu jhabbar lir-raghajja:
“Tweldilkom Salvatur, i hu Kristu 1-Mulej... la tibzghux... morru u ssibu tarbija mfisqija,
mimduda f’maxtura” (ara vv. 11-12). Ahna, precizament bhar-raghajja, ma konniex hemm,
imma smajna t-thabbira tal-grajja, fil-Vangelu ta’ bhal-lum gimgha — il-Milied.

It-tielet paragrafu, dak li grajna llum: il-verifika tal-grajja. Ir-raghajja jmorru jivverifikaw
jekk it-thabbira dwar il-grajja hix minnha. Dik nistghu naghmluha jien u int ukoll. Imma
veru? Imma veru ahbar ta’ ferh? Imma veru tweldilna Salvatur? Imma veru tweldilna 1-
Hellies li tant ilna nistennew?

Kif ser naghmlu l-verifika ta’ din il-grajja? Naghmluha meta bhar-raghajja ahna mmorru
nfittxu s-Salvatur, infittxu lil Alla fi¢c-ckejken, fiz-zghir. Fejn ser immur? Ibda mid-dar! Min
hu ckejken fid-dar tieghek? Min hu dak l-iktar fil-bzonn fil-familja tieghek? Ieqaf ftit u ahseb
min hu dak l-iktar fil-bzonn fil-familja tieghek. Tista’ tkun tarbija tat-twelid, imma tista’ tkun
il-mara tieghek li ghaddejja mill-problemi, ghaddejja minn stress, ghaddejja minn zmien tqil,
minn zmien iebes. Jista’ jkun missierek li ma ghadux iqum u ghandu bzonn I-ghajnuna. Min
hu? Min hi dik il-persuna dghajfa li hemm fid-dar tieghek?

Ghaliex? Ghax dak hu s-Salvatur tieghek. Dak hu Alla maghmul bniedem ghalik illum. Dak
hu Gesti Kristu li jsir bi¢¢a laham, fil-fragilta tal-persuna li ghandek magenbek, titolbok fil-
bzonn.

Tghiduli: kif? Irridu nippruvaw. Certi esperjenzi, jekk ma naghmluhomx, ma nifhmuhomx.
Meta int tibda thobb tassew il-persuna li ghandek magenbek u li gieghda fil-bzonn, taghmel 1-
esperjenza tar-raghajja. Dawk marru u fil-persuna fragli, f’dik it-tarbija dghajfa ta’ ftit sighat,
gharfu lil Alla; u gimuha bhallikieku kienet l-agwa Re, 1-aqwa persuna, l-iktar potenti li tista’
tezisti fid-dinja. Il-persuna li ghandha kollox f’idejha, hekk trid tgimha. Hekk trid tiehu
hsiebha, hekk trid thobbha l-persuna li ghandek fil-bzonn id-dar. Imbaghad tivverifika, u
tghid hux veru jew le: twieled is-Salvatur. Imbaghad tara jinbidlux l-affarijiet, tara jkunx I-
Ewwel tas-Sena ta’ veru. Imbaghad tara tkunx gurnata gdida tassew. Dakinhar imma!

Interessanti 1-Misteru tal-Milied, il-misteru tal-Maternita ta’ Marija. X’tghallimna Marija, li
tilga’ lil din it-tarbija? Immaginaw lil din it-tfajla li tilga’ lil din it-tarbija u tikkunsidraha,
tgisha, taduraha bhala I-Iben ta’ Alla. Thobbha, tirrispettaha bhala 1-Iben ta’ Alla. Xi jrid
ikollok biex taghmel bic¢ca xoghol bhal din? Hafna umilta. I1-Papa qal fil-messagg tal-Milied:
“Jekk ma jkollniex l-umilta, difficli biex nifhmu x’jigifieri Alla jsir bniedem”. Jekk ma
jkollix l-umilta, difficli naghmel esperjenza ta’ xi hadd li jsalvani. U meta int thobb lil
bniedem dghajjef, meta int ticcelebra 1-Milied, u ggibu llum fis-sena 2021, u ma thallihx ta’
2021 sena ilu, imma ggibu prezenti llum; meta inti thobb il-bniedem batut, il-bniedem fragli,
int tinduna li mhux int is-salvatur tal-persuna dghajfa, imma l-persuna dghajfa hi s-salvatur



tieghek. Il-persuna dghajfa hija dik li tohrog minnek il-pozittiv, hija dik li taghmlek hanin, li
tkabbarlek qgalbek, li thiddlek, li taghmlek iktar bniedem.

U allura verament ahna bhar-raghajja nistghu mbaghad infahhru lil Alla, irroddulu hajr ghal
dak kollu li nkunu rajna, li nkunu smajna, ghall-esperjenza. Il-fidi mhix xi haga tal-mohh, il-
fidi mhix xi haga tal-mohh biss. Il-fidi mhix xi haga tal-qalb, il-fidi mhix xi haga tal-qalb
biss. Imma 1-fidi hi xi haga tal-idejn. Ghaliex?

Kif taf jekk persuna thobbokx jew le? Kif taf jekk intix thobb tassew persuna jew le? Ghax
tibghatlek fuq il-Facebook u taghmillek hafna likes? Ghax tibghatlek messages minn filghodu
sa filghaxija? Holm, holm! Dellirji tal-mohh, fantasija tal-emozzjonijiet taghna! Kif taf jekk
persuna thobbokx? Din nghidha b’mod specjali lil min ihossu magbud bejn zewg imhabbiet,
bejn zewgt irgiel jew bejn Zzewg nisa. Min ihobbok l-iktar? Dak li jaghmel xi haga ghalik.
Mhux dak li jghidlek hafna affarijiet, imma dak li jaghmel xi haga ghalik.

L-imhabba hija azzjoni. II-fidi naghmel esperjenza vera taghha meta ssir azzjoni. Inkella
Gesu Kristu jibga’ teoriji, sbieh kemm tridhom, imma lili f’qalbi ma jhalluli xejn, f’hajti ma
jbiddluli xejn. U Gesli Kristu gie biex ibiddel, biex isalva lill-bniedem... l-ewwel wiehed lili.
Hekk galilna San Pawl (ara Gal 4:4-7).



